Vísnaþáttur

Stakan hefur ætíð átt sinn þátt í að skemmta þingfulltrúum og var engin undantekning þar á nú. Einar Ólafsson varpaði fram eftirfarandi stöku en að hans sögn var tilefnið það að Ögmundur nefndi það sem möguleika að í stað þessa að trúnaðarmaður fengi greidd laun beint frá atvinnurekenda vegna starfa sinna sem trúnaðarmaður gæti atvinnurekandinn greitt stéttarfélaginu sem aftur mundi greiða trúnaðarmanninum. Einhver ræðumaður líkti því svo við peningaþvætti.

Að trúnaðarmaðurinn fái fé

fyrir sín störf það held ég hann mætti,

en tillaga Ögmundar tel ég sé

trúnaðarmannapeningaþvætti.

Guðbjörn Arngrímsson tók eftirfarandi pistil saman um kveðskaparíþrótt fulltrúa á 40. þingi BSRB.

Á þingi BSRB brá svo við að til mín barst þó dálítið af vísum um hin ólíklegust málefni og oftar en ekki þá urðu ræður manna, (konur eru líka menn), kveikjan að vísnasmíðinni. Hér er svolítið sýnishorn.Það skal tekið fram að mikið af þessum vísum eru ortar undir óþekktum bragarháttum en það gerir þær ekki verri, síður en svo.

Rætt var um ríkisútvarp og sýndist sitt hverjum;

Þröstur Kristófersson kvað;

Markús á glugga gægist

-gjöld vill hann afnota- fá

vild'i ekki að ímeilið sæist

ef vær'i hægri halli á.

Jóhann  Austfjarðargoði (flækjufótur) fór í ræðustól og bríndi menn til að skipta um ríkistjórn og taldi það lausn á flestu;

Enn kvað Þröstur

Byltinguna bað hann um til sín

býsn var hans svipur ljótur

Byrgið þið brunninn börnin mín

brýndi okkur flækjufótur.

Fram kom að sumir hefði verið í félagsmálum lengi, mun lengur en aðrir

Og enn kvað Þröstur;

Guðbjörn gengur um borg og bí

berandi allskonar sögur

Enda verið þessu í

síðan átjánhundruð áttatíu og fjögur.

Haukur Sigurðsson var nú búinn að fá nóg af kveðskap Þrastar og eingrýtti fram þessari vísu;

Ekki er að sjá á Þresti

að hann muni endast lengi.

Yrkir hann um þingsins gesti

og slær á létta strengi.

og aftur; 

Þröstur leitar endalaust

og yfir því hann dregur ýsur

"Það er ekki vandalaust

að yrkja góðar bögur"

Ég komst aldrei að hverju Þröstur var að leita allt þingið og Haukur ekki heldur.

Er nú komið að þætti Loðmundar Norðfjörð. Loðmundur er það skáld sem kvað oftast hefur verið misskilinn af almenningi og hefur yfirleitt ekki átt upp á pallborðið hjá menningarelítunni. Þrátt fyrir það hefur hann verið duglegur við að setja fram kveðskap á nýstárlegan hátt og fyrir stuttu kom út hans fyrsta skáldsaga. Loðmundur hefur líka gefið út geisladisk með völdum lögum í útsetningum hans, frábær diskur. Ekki verður farið í að útskýra hvaða tilefni urðu Loðmundi að yrkisefni en lesandanum látið eftir að finna það út;

Verðtryggði skódinn




Loðmundar raun

Skaut sig í fótinn

með óverðtryggð laun

Reykjavíkur Jónas vinur minn

bimbi rimbi bim bomm

Guðbjörn á Ólafsfjörðinn

Diggi liggi ding dong

Eins og Gunnars Eyjólfs bróður

mælir Guðbjörn

Ari Thor alveg óður

það gerir fjörutíu tíma törn

Horfir yfir salinn höfðinginn

glæsileg er hjörðin

Fólkið dáir öðlinginn

L. Norðfjörðinn

Siglufjörður er hola.

Á Ólafsfirði er gola.

Landsbyggðin að vola.

Mat Jónasar Reykjavíkurbola.

Bak við súluna

má sjá í kúluna,

þar er Guðbjörn

Heimspeki framsóknarmanns

Ég tel að ég

viti að ég haldi,

að mér finnist

ég haldi að ég viti.

Hvað um það 

eða það um hvað,

nema svo sé sem,

sem sé svo,

sem það virðist.

Að lokum þessi frá Þresti;

Loðmundur hann mundar penna

merkilegt er það að sjá.

Að Árni Guðmunds skuli nenna

að bera bréfin honum frá.

Læt þessu lokið hér með.
